
Шӑл мыскари 

( Аслӑ тата шкул ҫулне ҫитнӗ ачасен ушкӑнӗ валли, сценаринче пуканесен театӑрӗпе усӑ курма 

пулать) 

(Ҫак ӗҫпе музыка ертӳҫисем, воспитательсем, кӗҫӗн класра вӗрентекенсем усӑ курма 

пултараҫҫӗ  ) 

 

Ĕçе тăваканĕ:  Музыка ертӳҫи Яковлева Ирина Петровна, МБДОУ «Ача сачӗ №5», Канаш хули. 

 

 

Тĕп тĕллевĕсем: 

-Ачасене ачаранах хӑйсен шӑлӗсене  упрамалли тата ҫирӗплетмелли правилӑсемпе 

паллаштарасси. 

-Сывлӑх, пурнӑҫ йӗркине пӑхӑнса пурӑнма вӗрентесси. 

-Ачасен тӑнне, тимлӗхне , вӗсен курӑмне малалла аталантарасси. 

- Ҫӗнӗ сӑмахсаемпе пуплевре усӑ курма хӑнӑхтарасси. 

Туса ирттернĕ ĕçсем : 

- Кирлӗ литературӑпа усӑ курса ачасене пирӗн пурнӑҫра шӑлсем мӗнле пӗлтерӗшре  

тӑнине каласа ӑнлантарнӑ 

- Шӑлсне  мӗнле пӑхмали тата упрамалли правилӑсеме палаштарнӑ. 

- Шӑл тухтӑрӗн ӗҫӗ пирки кирлӗ шайра ӑнлантарса панӑ. 

 

Ĕç  йĕрки. 

 

1-мӗш картина 

Тирпейлӗ пуҫтарнӑ пӳлӗм. Пур япала та хӑй вырӑнӗнче. Куҫка – пӳрт сыхлакан, тепӗр майлӑ 

хӗрт-сурт ( Домовёнок),  пӳлӗме кӗрет, йӗри-тавра пӑхса тухать. Пур япала та тирпейлӗ 

выртнине курсан хавассӑн юрла пуҫлать.   

Куҫка : Кам кулма, туслӑн пурӑнма юратать, 

Вӑл пӗр кун та юрӑсӑр пурнаймасть. 

 Ӑҫта юрӑ-кӗвӗ янӑрать-  

Унта пур ҫӗрте те савӑнӑҫ, хаваслӑх пуранать 

Ля-ля-ля, парам- парам,  тра-ля-ля…. 

Пӳлӗме Чакак вӗҫсе кӗрет. 

Чакак: Сана лайӑх, Куҫка, эсӗ юрӑ юрлатӑн. 

Куҫка : Мӗншӗн юрлас мар-ха ман, кӑмӑл- туйӑмсем лайӑх чух. Эсӗ мӗншӗн ун пек калатӑн 

вара, санӑн кӑмӑлсем япӑх-им? 

Чакак:  Ӑҫтан лайӑх кӑмӑлсем пулччӗр-ха унта, чак-чакак , вӑрманта ав еплерех ӗҫсем пулса 

иртнӗ вӑхӑтра… 

Куҫка :  Эпӗ тахҫанах вӑрманта пулман та, мӗскер пулса иртет вара унта? 

Чакак: Санӑн юлташу, Арҫури, сана валли ҫыру парса ячӗ, хулара шыраса тупса алӑранах 

тыттарма хушрӗ. 

Куҫка : Мӗнле хӑрушлӑх сиксе тухнӑ тата унта? 

Чакак: Эсӗ ҫырӑвне хӑвӑртрах вула, манӑн часрах каялла вӑрмана ҫитмелле, мана ӗҫсем 

кӗтеҫҫӗ. 



( Ҫырӑва парать те вӗҫсе тухса каять) 

Куҫка : ( Ҫыру вулать) « Манӑн юлташӑм, Куҫка, инкек сиксе тухрӗ кунта пирӗн. Тухатмӑш 

карчӑкӑн чи юратнӑ шӑлӗ ыратнӑ пирки, вӑрманта канӑҫ ҫухалчӗ. Пӗр вӑрман кӑшкӑрать, 

улать. Варманти пур чӗр-чун та унран хӑранипе хӑйсен шӑтӑкӗсенче чӗтресе лараҫҫӗ. Куҫка,  

тархасшӑн инкекрен хӑтар пире! Санӑн юлташу, Арҫури .»  

Куҫка : Чӑнах та ӗҫсем пите лайӑхах мар. Юлташӑма пулӑшма васкас, халех ҫула тухас. 

Иккӗн иккӗнех, мӗн те пулин шутласа тупӑпӑр. ( хутаҫне ҫурӗмӗ хыҫне ҫакать те тухса 

каять.) 

    2-мӗш картина.  

Вӑрман уҫланки . Тунката ҫинче хуп-хура пит куҫлӑ Арҫури макӑрса ларать. Пӗр аллине  

бинтпа ҫыхса хунӑ. Куҫка кӗрет. 

 Куҫка : Салам, юлташӑм, Арҫури! Мӗн  пулӑ сана? Кам  сана ҫапла тӑрмаласа та варласа 

пӗтернӗ? 

Арҫури:(нӑйкӑшнӑ сасӑпа). Куҫка, Куҫка! Кам пултӑр, паллах Тухатмӑш карчӑк! Вӑл  халӗ 

пурне те япӑх тӑвать: пӗрне ура хурса ӳкерет, теприне рогаткӑпа перет. Мана кукӑль ҫитереп 

тесе чӗнчӗ те кӗнӗ- кӗмен алла алӑкпа хӗстерсе лартрӗ. А-а-а-а (макӑрать) 

Куҫка : Ҫитӗ сана макӑрса. Макӑрса ларнипе ӗҫ пулмасть. Атя каяр ун патне, ӑна часрах 

сывалма пулӑшар. 

Арҫури: Каясса кайӑпӑр, анчах эпӗ унран ух! Питӗ  хӑратӑп. Мӗнле сыватӑпӑр ку карчӑка? 

Куҫка : Манӑн пӗр шухӑш пур, сана эпӗ ҫула май каласа парӑп. Халӗ вара васкар!                     

( юлташсем калаҫса тухса каяҫҫӗ) 

3-мӗш картина 

Тухатмӑш карчӑкӑн пӳрчӗ. Пӳрт ҫумӗнчи йывӑҫсем ҫап-ҫара лараҫҫӗ. Пӳртрен савӑт- сапа  

шакӑртатни  илтӗнет. Хутран –ситрен пӳрт чӗтренсе илет. Тухатмӑш карчӑкӑн сасси 

илтӗнет: Ай-ай-ай! Ап-па-пап! Мӗскенскер эп! Мӗскенскер! ( кантӑк ҫӗмӗрӗлнӗ сасӑ 

илтӗнет) 

Арҫури: Куратӑн-и, Куҫка, вӑрманти пӗтӗм  йывӑҫсем   ҫап-ҫара лараҫҫӗ, кайӑксем хӑранипе 

кӗр ҫитмесӗрех кӑнтӑра вӗҫсе  кайрӗҫ. 

Куҫка : Эпӗ калаҫса пӑхам-ха малтан унпа, тен ӑна тухтӑр патне кайма сӗнмелле ? ( алӑк 

патне пыма кӑна пуҫлать, алӑкран  ун патнелле турчка вӗҫсе тухнине курсан Куҫка каялла 

ҫаврӑнса тарать). 

Арҫури: Куратӑн-и, урсах кайнӑ пирӗн карчӑк! Вӗрет, сурать, вӑрҫтарать. 

Куҫка : Ырӑпа мар пулсан, эпир ӑна чеелӗхпе илӗпӗр. Акӑ мӗн, юлташӑм. Халех эпӗ пӳрт 

тӑррине хӑпарӑп, эсӗ вара ҫак йывӑҫ хыҫне пытан та эпӗ паллӑ парасса кӗтсе тӑр. Эпӗ алӑ 

ҫӗклесен хӑвӑрт кӑна пӳрт патнелле чуп та алӑка вӑйпала карт турт. Ӑнлантӑн- и? 

Арҫури: Юрӗ. Эс мӗн хушнине тӑвӑп. 

Куҫка : ( пӳрт тӑррине хӑпарать те, мӑръерен хӑрушӑ сасӑпа кӑшкӑрма тытӑнать)Э-хе-

хе! Эсӗ мӗн, Тухатмӑш карчӑк, пурне те хӑратса пӗтернӗ. Кам  ирӗк панӑ сана вӑрманти 

чӗрчунсемпе кайӑк- кӗшӗксене хӑратма?  

Тухатмӑш карчӑк: Ай-уй, пӗтрӗм! Мӗн япали ку? Кам калаҫать манпа? Сасси епле усал та  

тискер ! Кам эсӗ ? Сана манран мӗн кирлӗ? 

Куҫка : Эпӗ пӗтӗм тӗнчери Тухатмӑш карчӑксен хуҫи! У-у-у! Кала, мӗншӗн эсӗ хӑвӑн 

вӑрманти ӗҫна тумастӑн, пӗтӗм йӗркене пӑсатӑн?     

Тухатмӑш карчӑк: Ах, пачушки! Мӗнле ӗҫлес-ха манӑн, ара миҫе кун ӗнте  чӑтмалла мар 

шӑл ыратать пулсан.  

Куҫка :  Шӑлна, эппин, кӑларса ывӑтмалла!  



Тухатмӑш карчӑк: Мӗнле вӑл кӑларса ывӑтмалла? Пӗртен- пӗр юратнӑ  шӑла-и? Ним тусан 

та кӑлармастӑп! (хӑранипе стена ҫумне ҫыпӑсса ларать) 

Куҫка : Апла пулсан сана эпӗ вӑрмантан кӑларса яратӑп та сан вырӑна ҫамрӑкраххине илсе 

килетӗп. Тен вӑл лайӑхрах ӗҫлеме пуҫлӗ! 

Тухатмӑш карчӑк: А-а-а! Эпӗ вара ӑҫта каятӑп?  Вӑрмансӑр, хамӑн пӳртсӗр, ӑҫта манӑн 

пурӑнмалла? Пӗтмелипех пӗтетӗп  вӗт вара эпӗ! ( каллӗ-маллӗ утать,  аллипе сулать) Ну,кала 

эппин, шӑла мӗнле кӑлармалла? 

Куҫка : Часрах пуҫтарӑн, хулана, больницӑна стомотолог патне санӑн васкамалла! 

Тухатмӑш карчӑк: Ӑҫта- ӑҫта? Хулана? Стомотолог патне? Ку тата мӗнле усал? Ячӗ те питӗ 

хӑрушӑ. Эпӗ унран халех хӑратӑп. Ҫук, ним тусан та каймастӑп! Вилсен те килтех вилем, ун 

ҫӑварне лекиччен. 

Куҫка : ( Арҫури енне ҫаврӑнса). Ним тусан та ӳкете кӗртейместӗп ку карчӑка. Манӑн тепӗр 

меслет пур. ( каллех мӑръерен кӑшкӑрать). Апла пулсан эсӗ питӗ ҫирӗп ҫип ил те пӗр вӗҫне 

ҫекӗл туса шӑл ҫине тӑхӑнтарт. Лайӑх ҫыхса ларт, атту усси пулмасть. 

Тухатмӑш карчӑк: Пулчӗ, ҫыхрӑм! 

Куҫка : Халӗ ҫипӗн тепӗр вӗҫне алӑкӑн хӑлӑпӗнчен ҫыхса хур. 

Тухатмӑш карчӑк: Ку тата мӗн тума? 

Куҫка : Ҫых тенӗ сана, ан калаҫса тӑр! 

Тухатмӑш карчӑк: Ҫыхрӑм, халӗ мӗн тумалла? 

Куҫка :  Халӗ кӗтсе лар! 

Куҫка аллипе Арҫурине паллӑ парать, лешӗ хӑвӑрт кӑна пӳрт патнелле чупса каять те алӑк 

халаппинчен вӑйпала карт туртать. Тухатмӑш карчӑк питӗ хытӑ кӑшкӑрса, аллипе питне 

тытса чупса тухать, унта вӑл Куҫкапа Арҫурине асӑрхать. 

Тухатмӑш карчӑк: А-а, эсир-и-ха кунта, ашкӑнчӑксем! Ҫиччас эп сире…( шӑпӑр ярса 

тытать) 

Куҫка : Атя, тарар хӑвӑртрах! 

 Куҫкапа Арҫури тараҫҫӗ, Тухатмӑш карчӑк вӗсем хыҫҫӑн чупать. Пӗр самантра тӑп 

чарӑнса тӑрать, аллипе питне сӑтӑрать. 

Тухатмӑш карчӑк: Чим-ха чим, ара манӑн нимӗн те ыратмасть ҫке! Куҫка, Арҫури ан тарӑр 

манран, ан хӑрӑр! Эпӗ сире мана сыватнӑшӑн  тав тӑвасшӑн. 

Куҫка : Пире тав тума кирлӗ мар, анчах та пирӗн сан пата пӗр сӗнӳ пур. 

Тухатмӑш карчӑк: Куҫка! Арҫури! Эпӗ сирӗншӗн тем тума та хатӗр. 

Куҫка :  Эппин  пире эсӗ сӗтел хушшине чӗн, хулари стомотолӑга та. 

Тухатмӑш карчӑк: Эсир манран, ватӑ ҫынран, куласшӑн-им?  Ӗмӗрне те ҫав усала хам киле 

чӗнместӗп, мӗншӗн тесен эпӗ ӑна пӗлместӗп, пӗлессӗм те килмест. Ун пирки ҫӑвар та ан уҫӑр. 

Куҫка : Лӑплан-ха эсӗ, асанне! Стомотолог вӑл усал мар, вӑл ҫын, тепӗр майлӑ каласан шӑл 

тухтӑрӗ. 

Арҫури: Шӑлсене кӑна юсанипе кӑна ҫырлахмасть, тата тӗрлӗрен усӑллӑ канашсем парать, 

шӑл тата шӑл тунисем ыратсан мӗн тумаллине калать. 

Тухатмӑш карчӑк: Ну, апла пулсан сирӗн стомотолог ҫын кӑна пулсан , чӗнӗр эппин. Эпӗ 

вара ун пек хӑна валли сӗтел ҫине пылак кукӑльсемпе канифетсем хатӗрлесе хурӑп. 

Куҫка телефонпа стомотолога хӑнана чӗнет, ҫав вӑхӑтра Тухатмӑш карчӑк сӗтел 

хатӗрлет. Пӳлӗме шӑл тӳхтӑрӗ кӗрет. 

Шӑл тӳхтӑрӗ: Сывӑ-и, асаннеҫӗм, хитре пикеҫӗм! ( чечек ҫыххи тыттарать) Сывӑ-и, туссем! 

Тухатмӑш карчӑк: И-и, эсӗ чӑннипех те пӗртте хӑрушӑ мар. Питӗ кӑмӑлла та ырӑскер. Иртӗр  

сӗтел хшшине, хӑналанӑр.  



Шӑл тӳхтӑрӗ: Тавтапуҫах!( сӗтел ҫине пӑхса тӗлӗнет). Асанне, эп сӑнанӑ тӑрӑх, эсӗ пылак 

ҫиме юрататӑн пулмалла.  

Тухатмӑш карчӑк: Чӑн сӑмахӑн суи ҫук, пылаксӑр пӗр кун та пурнаймастӑп : торт, канифет, 

шоколачӗ, мармелачӗ манӑн юратнӑ апатсем. Тата леш патак ҫине чӑмаккаласа хунине, 

ӗмеллине  « Шупа- шупс» текенннине пуринчен те ытларах юрататӑп. 

Шӑл тӳхтӑрӗ: Апла пулсан ,асанне, эсӗ кариеспа туслӑ. 

Тухатмӑш карчӑк: Кампа, кама? Кащейпа , виҫӗ пуҫлӑ ҫӗленпе, шыв йӑмпӑлкипе туслӑ эпӗ, 

кариес пирки вара пӗрремӗш хут илтетӗп. Вӑл вара кам тата? 

Куҫка : Кариес вӑл- шӑлсене пӗтерекен, унпала пӗтӗм пылак туслӑ. 

Арҫури: Апла пулсан, кариес шӑпах та санӑн юлташу, ҫавӑнпа  юратнӑ шӑлу ыратма 

пуҫланӑ. 

Тухатмӑш карчӑк: Мана ун пек юлташсем кирлӗ мар! Вӑт инкек! Мӗнле хӑтӑлмалла-ха ман 

унран? 

Шӑл тӳхтӑрӗ: Шӑлсене упрамалла, сыхламалла. 

Тухатмӑш карчӑк:  Манӑн халӗ шӑлсене сыхлама хуралҫӑсем тупмалла-и? 

Куҫка : Ҫук, ҫук! Нимӗнле хуралҫӑ шырама  та кирлӗ мар. Упрамалла, сыхламалла тени вӑл- 

пылак нумай ҫимелле маррине пӗлтерет. 

Тухатмӑш карчӑк: Ак тамаша! Вара халӗ ман хамӑн юратнӑ « Шупа- шупспа» сывпулашма 

лекет-шим вара? Мӗн ҫисе пурӑнмалла-ха манӑн апла малашне? 

Куҫка : Пахча ҫимӗҫсемпе, улма ҫырласемпе туслӑ пулмалла. 

Арҫури: Нумайрах сӗт, турӑх ӗҫмелле, тӑпӑрч та ҫиме манмалла мар. 

Шӑл тӳхтӑрӗ: Питӗ тӗрӗс канашсем паратӑр,эсир юлташсем. Ҫак апатсенче питӗ нумай 

кирлӗ витаминсем. Вӗсем сирӗн шӑлсене упрӗҫ, чирлеме памӗҫ. 

Тухатмӑш карчӑк: Халӗ шӑлсене мӗнле упрамаллине ӑнлантӑм, мӗнле сыхламаллине 

чухлаймастӑп-ха? 

Шӑл тӳхтӑрӗ:  Ун пирки сана ачасем каласа парӗҫ. 

Тухатмӑш карчӑк: Ҫак шӗверккесем те шӑлсене мӗнле сыхламаллине пӗлеҫҫӗ-и? 

Ачасем хӑйсем мӗнле шӑлӗсене сыхланине, упранине каласа параҫҫӗ. Шӑл тӳхтӑрӗ вӗсене  

мухтать. 

-шӑла кунне икӗ хуччен ирпе тата каҫпа тасатмалла: ирпе апат ҫиеччин, каҫпала апат ҫинӗ 

хыҫҫӑн; 

-питӗ вӗри апат  та, питӗ сивӗ апат  та шӑлсене сиен кӳме пултараҫҫӗ; 

- апат ҫинӗ хыҫҫӑн ҫӑвара лӗпӗ шывпала чӳхемелле 

-ҫулталӑкра икӗ хутччен шӑл тухтӑрӗ патӗнче пулмалла 

Тухатмӑш карчӑк: Тавтапуҫ сире, ачасем, мана ватӑ ҫынна ӑс-тӑн панӑшӑн. Малашне эпӗ 

эсир вӗретнӗ пек тӑвӑп. 

Шӑл тӳхтӑрӗ: Хӑнара питӗ лайӑх, анчах мана  чирлисем кӗтеҫҫӗ. Манӑн вӗсене пулӑшма 

васкамалла. Эсӗ, асанне, малашне шӑл ыратсан тӳрех шӑл тухтӑрӗ патне хӑрамасӑрах васка, 

вӑл сана яланах пулӑшӗ. Чипер юлӑр! ( Тухса каять) 

Куҫка : Манӑн та киле васкамалла. Пирӗн хӗрт-суртсен киле нумайлӑха пӑрахса кайма 

юрамасть. Эсир кунта тек ан ашкӑнӑр, туслӑ пурӑнӑр. Эсӗ вара, асанне, хӑвӑн хӑрӑк шӑлна ил 

те кӗлете тухса сулахай хулпуҫҫи урлӑ ывӑт. Ывӑтнӑ чух ҫавӑн пек асамлӑ сӑмахсем кала:       

« Шӑши, шӑши, ил манӑн хӑрӑк шӑла, пар ун вырӑнне  лайӑх ҫирӗп шӑл». Вара санӑн 

малтанхинчен те ҫирӗпрех шӑл шӑтса тухӗ. Ну, халӗ чипер юлӑр.    ! ( Тухса каять) 

Тухатмӑш карчӑк:  Арҫури, тусӑм, пирӗн те ӗҫсем нумай. Хам тунӑ йӑнӑшсене кайса 

тӳрлетмелле. 



Арҫури: Атя, каяр! Иккӗн ҫӑмӑлрах пулӗ. 

Ачасемпе сывпулашса тухса каяҫҫӗ. 

 


